
TÍÐINDI

Árni Gregersen

Tað skapti nakað av 
trupulleikum í sam­
gonguni, tá ið tær báðar 
tingkvinnurnar hjá Fram­
sókn, Hanna Jensen og 
Ruth Vang, løgdu eitt 
uppskot fyri tingið um 
at leingja skipanina við 
fiskidøgum við einum ári.

Hetta hóast tær vóru 
vitandi um, at lands­
stýrismaðurin við fiski­
vinnumálum, Høgni 
Hoydal, Tjóðveldi, arbeid­
di við júst hesum spurn­
inginum.

Í politisku skipanini 
verður tað ikki mett 
sum góður stílur, tá ið 
fólk úr samgonguflokki 
leggja fram uppskot, 
sum landsstýrismaðurin 
arbeiðir við.

Samgonguleiðararnir 
hava tí eisini havt málið 
til viðgerðar. Sjálvt um 
málið kundi fingið álars­
ligar avleiðingar fyri sam­
gonguna, so samdust teir 
um, at  bleiv uppskotið 
tikið aftur, so verður 
arbeitt víðari.

Neyvan kvotur
Landsstýrismaðurin við 
fiskivinnumálum hevur 
mesta partin av árinum 
arbeitt við einari um­
sitingarætlan fyri fiski­
vinnuna og serliga fyri 
fiskiskapin  undir Føroy­
um.

Í lógini um fyrisiting 
av sjófeingi stendur, at 
kvotur verða ásettar fyri 
fiskiskapin undir Føroy­
um á nýggjárinum.

Men nú bendir alt á 
– hóast Framsón-ting­

kvinnurnar tóku upp­
skotið aftur – at talan 
kortini ikki verður um 
kvotur.

Vinnan er sum heild 
ímóti kvotum og í tingi­
num er heldur ikki meir­
luti fyri kvotum.

Tað vil siga, at lands­
stýrismaðurin við fiski­
vinnumálum, sum altso 
framvegis arbeiðir við 
einari umsitingarætlan,  
verður noyddur at 
fyrihalda seg til tann 
veruleikan og tískil 
annaðhvørt leingja 
skipanina við fiskidøgum 
eitt ár – ella permanent 
sleppa ætlanini við kvot­
um.

Høvuðsorssøkin til, 
at vinnan ikki vil hava 
kvotur er, at undir Før­
oyum er ein stórur 
partur av fiskiskapinum 
blandinsfiskiskapur. Tað 
vil siga, at sjálvt um roynt 
verður eftir toski so fæst 
ofta eisini hýsa og onnur 
fiskasløg samstundis.

Tað sum møguliga 
kann koma uppá tal at 
gera kvotur fyri kortini, 
er upsafiskiskapin. Hetta 
tí upsin ferðast øðrvísi 
og meira fyri seg enn hini 
fiskasløgini.

Hinvegin er tað 
eisini ein sannroynd, at 
kvotaskipaninb er mun­
andi dýrari at umsita 
enn ein fiskidagskipan. 
Mett verður, at verður 
kvotaskipan sett í verk 
fyri allan fiskiskap undir 
Føroyum, so fer tað at 
kosta um 20 milljónir 
krónur – bara í eftirliti.

Politiska støðan
Í samgonguni er altso ein 
loysn funnin á júst tí, at 
tvey samgongutingfólk 
løgdu eitt uppskot fram 
á økinum hjá landsstýris­
manninum.

Næsta stórra takið hjá 
samgonguni er fíggjar­
lógin, sum skal endaliga 
samtykkjast í ár.

Íløgurnar ru altíð ein 
spurningur, sum tekur 
seg upp – serliga tá ið 
val nærkast – men eitt 
annað, sum krevur upp­
aftur meira er at halda 
raksteinum niðri.

Tað tykist meira og 
meira at gerast greitt í 
politisku skipanini, at bú­
skaparliga hava vit verið 
á einum aldutoppi og at 
tað nú spakuliga er farið 
at hella undan.

Kvoturnar eru mink­
aðar í uppsjóvarvinnuni 
og tað merkis beinan­
vegin. Tað sama er gald­
andi fyri fiskiskapin í 

Barentshavinum, Tí eru 
fleiri og fleiri farin at 
tosa um, at tað er neyðugt 
ikki at vaksa almennu 
útreiðslurnar uppaftur 
meira.

Í uppskotinum til 
fíggjarlóg er eitt avlop 
uppá 400 milljónir, men 
hóast tað, so eru fleiri 
sum rætta peikifingurin 
upp og vísa á hvussu av­
gerandi tað er, at raksruin 
ikki gerst dýrari.

Sjálvt tað politiska 
fíggjarlógararbeið byrjar 
fyrst í ddesember, tá ið 
fíggjarmálaráðið hevur 
fingið nýggjastu tølini 
fyri í ár til vega.

Tá byrjar politiski bar­
dagin aftur – bæði í sam­
gonguni og millum sam­
gongu og andstøðu.

Fíggjarlógin skal enda­
liga samtykkjast við 3. 
viðgerð í hesum árinum.

BARDAGIN UM 
FISKIDAGARNAR 
Í SAMGONGUNI 
ER ENDAÐUR

Kristina Háfoss, landsstýriskvionna við 
fíggjarmálum, fær nóg mikið at gera, nú fíggjarlógin  
skjótt skal hava politisku viðgerðina

Samgonguleiðaararnir samdust um, at best er um  uppskotið frá tingkvinnunum hjá Framsókn verður tikið aftur 

Alt bendir á, at skipanin við kvotum 
verður slept á hesum sinni

Tær báðar tingkvinnurnar hjá 
Framsókn, hava tikið uppskotið um 
at leingja fiskiddagaskipanina aftur


